
Boekbespreking

Van WAk, J Alex. 1988. 'n Cbristelike Etiek van die arbeid. Preloria: NG Kerkboek-
handel, 180 p. R29.50

Hierdie boek verskyn posthuum van 'n skrywer wat betrokke was by die toerusting
van predikante en jongmense uit die “swart samelewing” . Dit is dan ook van die min

boeke wat tog tot 'n mate die sluier lig cor die arbeidsbeskouing van die swartman.

Teologies is die studie goed Skrifgefundeerd en gee blyke van 'n belesenheid in hierdie
veld. Daarvan getuig ook die omvattende literatuurlys.

Die skrywer sluit horn sterk aan by die Bybelse uitgangspunte ten opsigte van arbeid
hoewel hy veral dan klem Ié op die vryheid van die mens binne die gebod van God
(36). Daarmee verbind hy die Bybelse gedagte dat die mens in sy arbeid antwoord
gee (38) en hierop begrond die skrywer nou die begrip verantwoordelikheid.

’n Volgende hoofstuk handel oor God se werk om dan direk daarna oor te gaan na
die mens se werk.

In hierdie verband staan hy stil by die norme wat geld vir die mens se werk. Dit bring hy
dan in verband met die vier verhoudinge waarin die mens en sy arbeid staan. naamlik
tot God. die aarde, die samelewing en homself (82).

Daarna gaan hy verder in op hierdie verhouding tot sy natuurlike omgewing, die mens
self en die samelewing (Hoofstuk 11 -13). Hy sluit die een gedeelte af met “Gdd as
die doel en die grens van 'n mens se arbeid” (Hfst 14).

Die slothoofstuk dra inderdaad by tot die waarde van hierdie studie, naamlik “Pers-
pektiewe op die Suid-Afrikaanse Arbeidstoneel.” Hierin gee hy aandag aan die Wie-
hahn-kommissie en die Witskrif van die regering wat daarop gevolg het wat hy krities
ontleed.

Ons het waardering w die verantwoordelike wyse waarop die skrywer met die Bybelse
gegewens omgaan en hy verbind dit met ’n praktiese kennis van arbeidsomstand”“hede
in Suid-Afrika.

Hoewel die boek nie nuwe materiaal voeg tot die uitgebreide literatuur oor arbeidsetiek
nie, is die aanpak fris, die formuleringe verhelderend en die perspektiewe insiggewend.
Die boek kan aanbeveel word, nie alleen by teoloe nie, maar ook by predikante veral
in die nywerheidsentra en selfs by sakemanne. B Duvenage.

Van Aarde, AG (Red.): Hcrvormde Thnilogiese Studies Jrg 43. Aflewering | en2 Maart-
/Junie 1987. 312 p.

Hierdie uitgawe van HTS is 'n feesuitgawe ter herdenking van die vyf-en-tagtigste
geboortedag van CH Rautenbach. Dit bevat sewentien artikels plus 'n inleiding deur
BJ Engelbrecht. Aldie bydraers, sover ek kan vasstel, behalwe WS Vorster is teoloé
of predikante van die Nederduitsch Hervormde Kerk.

Na die inleidende woord deur BJ Engelbrecht volg die volgende artikels:

HT van Deventer met 'n artikel oor CH Rautenbach;

JH Koekemoer oor Die volksvoorstelling in die Kerkwet van die Nederduitsch Her-
vormde Kerk van Afrika;

AD Pont - Die vrye kerk: Enkele opmerkings oor die herkoms en inhoud van die
opvatting-,

JA Loader - ‘Tertium datur’ - oor die etiese waarheidsbegrip-

SJ Botha - Ds MJ Goddefroy en Christelik-nasionale onderwys

BJ Engelbrecht - 'n Nuwe ekumeniesegeloofsbelydenis?:

JP Oberholzer - Die Heidelbergse Kategismus in Afrikaans: n Eerste blik op die
eerste halfeeu -

DJC van Wyk - Sendingteorie en sendingpraktyk in die Nederduitsch Hervormde
Kerk: Verlede, hede en toekotns;

TFJ Dreyer - Die homiletiek van Karl Barth;

WS Vorster - Rudolf Bultmann as historikus .

GMM Pelser - Die ontmitologiseringsprogram van Bultmann.

PJ van der Merwe - Die wonder en wonderverteUinggesien teen die agtergrond van
mite en ontmitologisering,

GC Velthuysen - 'n Nuwe antwoord op h ou probleem: Die kritiese realisme van
Wentzel van Huyssteen.

APB Breytenbach - Tradisie en gesag in die teologie,

AG van Aarde - Immanuel as diegeinkameerde tora: Funksionele Jesusbenaminge in
die Matteusevangelie as vertelling\.

PM Venter - Die Bybelkundekernleerplan van die Suider-Afrikaanse Bybelkunde-
vereniging-,

JJ Engelbrecht - Die ensiklopediese plek van Bybelkunde.

Dit is onmoontlik om reg te laat geskied aan die verskillende artikels deur ’'n

bespreking van elk. Die onderwerpe beveel hulle egter self aan.

Hierdie aflewering is soos al die uitgawes van HTS keurig versorg. As feesbundel kan

aanvaar word dat die standaard van artikels hoog sal wees. MA Kruger.

Breytenbach. Cilliers (red). 1987. Eenheia en konflik: Eerste beslissinge in diegeskie-
denis van die Christendom. Pretoria: NG Kerkboekhandel. 176p. Prys onbekend.

Hierdie opstelle is van hoogstaande teologiese gehalte en dit is opvallend watter groot
bydrae Nuwetestamentici wat by Herman Ridderbos gepromoveer het, tans in die
(NG) kerk lewer. Die materiaal onder bespreking is besonder aktueel en spreek kerk-
like verhoudinge in Suid-Afrika direk aan.

Andrie du Toit, wat as medewerker optree, wys in sy kort inleidingsartikel daarop
dat die artikels probeer om sowel die gevare van 'n apartheidsteologie as die van 'n
bevrydingsteologie te vermy (4).

Bernard Lategan behandel die krisis in Galasie (Gal 2) en wys daarop hoedat 'n
korrekte (eenheids-)beskouing van die kerk ten nouste saamhang met 'n re”e verstaan
van die evangelie self, wat 'n evangelie van genade is en nie van verdienste nie. Die
oplossing van die krisis Ié opgesluit in 'n nuwe verstaan van die werklikheid vanuit
die perspektief van die geloof en nie van die werke nie.

Pieter de Villiers skryf omvattend oor die Apostelkonvent van Hand 15, waarin
gehandel word oor die aard van die lidmaatskap van heidene in die Christelike ge-
meentes. Die eenheid van die kerk, wat uit Jode-Christene en heiden-Christene bestaan
het, is 'n duidelike voorveronderstelling: nérens word die moontlikheid van twee aparte
en afsonderlike kerke selfs oorweeg nie (33). Dat dit na weerskante 'n bepaalde tege-
moetkomende optrede (‘kompromis’) vra, spreek eintlik vanself en blyk duidelik uit
Hand 15. C)or die verhouding tussen Hand 15en Gal 2, en Lukas en Paulus se weergawes
daarvan, sal seker met die skrywer gedebatteer kon word. Met sy opmerking dat by
die Apostelkonvent die hoe van kerklike besluitnemingsproses neergelé is, kan ons
saamstem nl. dat nie die sentimente van die meerderheid nie en nie die gesag van
die tradisie nie, maar die gesag van die Skrif (w.o. OT) en die boodskap van Christus
die basis is waarop 'n kerkvergadering besluite neem (43). Die skrywer waarsku teen

‘afsonderlikheid’, soos by Petrus in Gal 2te vind was en merk op: “Afsondering was
nog altyd eie aan sektes en ketterye. Die alternatief hierop is nie 'n ope geloofsgemeen-
skap waarbinne die waarheidsvraag geen rol speel nie. maar n n”erige geloofs-
gemeenskap waarbinne gelowiges bewus is van huUe beperkte insigte, van die eskatolo-
giese aard van die waarheid en van die noodsaaklikheid om aan mekaar vas te hou.
terwyl die een die ander hoer as homself ag” (42).

Cilliers Breytenbach ontleed die konflikte in die kerk van Korinte en wys veral op

die konflik rondom persoonsverheerliking en groepvorming (1 Kor 1) en verdeeldheid

rondom die nagmaal (1 Kor 11). Hierteenoor ontwikkel Paulus die gedagte van die

kerk as liggaatn van Christus. waartoe iemand toegang verkry deur die doop (1 Kor

12 : 12 -13), en waarvan die eenheid 'n ervaarbare werklikheid word deur die viering

van die nagmaal (1 Kor 10 : 16 -17). Dus: “die pad na kerkeenheid gaan oor die herstel

van sakramente as die ervaarbare realisering van die eenheid van die liggaam van

Christus” (58).

Wilfred Sebothoma ondersoek die begrip koinonia by Paulus, n begrip wat hy eintlik

swaarwegender as ekklesia beskou (61). Aandag word veral aan 1Kor en Gal bestee.

Dit word in verband gebring met die Christologie by Paulus. Die strukturele dimensie

van koinonia word gesien as eenheid in verskeidenheid. die eksistensiele dimensie

in die gemeenskap van gelowiges en die horisontaal-vertikale dimensie in die broeder-

skap van die mens in Christus.

"Die eenheid van die kerk volgens die Efese-brief” is die tema wat deur Johnnie

Roberts aangesny word. Belangrik in hierdie brief is die feit dat die heidene ingelyf
is in en deel vorm van die eskatologiese volk van God. Besondere aandag wortfaan

pertinente uitsprake oor die kerk bestee. Konklusie is dat die Efese-brief besondere
klem le Op die eenheid van die kerk vanuit die verbondenheid aan Jesus Christus. In

die een kerk isdaar 'n ryk verskeidenheid, “wat niks te make het met 'n verskeidenheid

van kerke wat die eenheid van die kerk ophef nie” (85).

Isak du Plessis skryf oor versoening vanuit die perspektief van Kol 1 : 20,22. Hy handel

insiggewend oor die kosmologiese, ekklesiologiese en Christologiese dimensies van

versoening. Die kerk is die plek waar die versoening reeds plaasgevind het en waar
die kosmiese vrede reeds teenwoordig behoort te wees (101). Die kerk mag nie rewo-
lusie preek nie, maar slegs ware versoening, en ook slegs dan indien hy self die beeld
van 'n versoende gemeenskap vertoon (102). Vordering in die maatskappy is afhanklik
van versoening (89).

Jan du Rand skryf uitgebreid en indringend oor Jesus se gebed om eenheid en solidari-
teit in Joh 17. Hy gee aandag aan die genre, struktuur, eksegese, sosio-historiese
K~.iteks en narratologie voordat hy tot bepaalde konklusies kom. Hy wys daarop dat
die eenheidsuitspraak in Joh 17 enersyds ’'n spirituele dimensie bevat (116), maar
andersyds ook na buite 'belewe’ (116), 'vergestalt’ (127) en manifesteer' (128) moet
word, met die doel dat die wereld kan glo (117,120). Die kenteken van hierdie eenheid,
ja die sigbaar-word daarvan, is te vind in die onderlinge liefde (120, 127-128). Die
skrywer waarsku tereg dat die eenheid “nie bloot 'n mistieke aangeleentheid is nie”
(129) en dat dit “nie maar net 'n geestelike eenheid” is nie (130) - ’'n nogal populere
opvatting in Suid-Afrika. Daarom vind ek die uitspraak dat “dit baie moeilik is om
sonder meer direkte organisatoriese (sinodale? JHvVW) eenheid daaruit af te lei” (129),
in spanning met die hele betoog.

Willem Vorster behandel die vraag van diskriminasie en die vroee kerk aan die hand

van Jak 2 : 1-13 Ongelukkig bestee hy vir die grootste deel van sy opstel aandag

aan meta-eksegetiese vraagstukke sodat hy eintlik net in die laaste drie bladyse (145 -
147) by sy tema uitkom. Hy konkludeer tereg dat daar in Christelike samekomste geen
onderskeid tussen Christene op grond van hulle besittings behoort te wees nie (145),
maar ten onregte dat "ons ons etiese opvattings moet laat bepaal deur ons konstruksie
van die sosiale werklikheid” (selfs al speel God in daardie werklikheid 'n rol) (147).
Dit kom myns insiens te na aan die naturalistiese denkfout om uit die bestaande die
behoor-like af te lei

Christina Landman besin oor kerklike eenheid en konflik in die tweede eeu. Sy toon
aan dat daar van die begin af verdeeldheid in die kerk was en dat daar aan die einde
van die eerste eeu (Clemens en Ignatius) 'n verskuiwing intree t.o.v. die motivering

van die eenheid, wég van ’'n Christologiese na 'n meer ekklesiologiese en hierargiese
fundering. Insiggewend is die bydrae van Irenaeus oor eenheid, met sy siening van
'n plurale waarheidsbegrip (157). In die vroee icerk is ook verskillende simbole vir
kerkeenheid gebruik, soos bv. doop en nagmaal. Die artikel word afgesluit met enkele
opmerkings oor kerklike eenheid in Suid-Afrika. Sy oordeel dat hefde die “belangrikste
simbool vir eenheid” is waaroor die Christendom beskik (163) en sluit af met 'n aan-
grypende aktualisering van 1 Kor 13 (164),

Die epiloog is deur Flip Theron geskryf. Daarin vat hy saam en weeg hy argumente.
Hy stem saam dat kerkeenheid via 'n herstel van die sakramente loop, en dat die sakra-
mente herstel word wanneer die genade-karakter daarvan begryp word. “Wie byvoor-
beeld weier om saam met 'n medegelowige aan te sit aan die tafel van die Here, het
nie die vaagste benul wat jy by daardie tafel kom maak nie. Terselfdertyd trek hy
per implikasie 'n streep deur sy doop. Gods genade maak ons immers gelyk met die
grond en sodoende gelyk met mekaar. Die genade maak nederig en die nederigheid
verenig” (167). Theron oordeel dat daar onmoonthk in kerkregtelike sin van eenheid
tussen die NG Kerke gepraat kan word solank eredienste geslote en sinodes afsonderlik
is (169). Hy sien die oplossing van verdeeldheid gelee in eenheid op rings- en sinodale
vlak, maar met verskillende (hoewel oop) gemeentes (170).

Die boek lewer ’'n belangrike bydrae tot die besinning oor eenheid en verdeeldheid
in die kerk. Die artikels getuig van grondige navorsing en bevat 'n bewoe appél om
erns te maak met die waarheid (so bely ons) van die eenheid. Weliswaar kan ons nie
met alle bevindings saamstem nie, plek-plek ook nie met die Skrifhantering (en Skrif-
beskouing) nie, tog bly die boek 'n waardevolle bydrae en wil ek die bestudering daar-
van graag aanbeveel. JH van Wyk.

Runia, K (red). 1987. Dekerk: Trpfpunt van sodaleen poHliekeaclie? Kantpen: Kok.
64 p. Prys R17.67.

Die boekie, wat bestaan uit 'n bundeling van 11artikels wat in 1986in Centraal Week-
blad verskyn het, handel oor die KIKO-model van Kuyper (- kerk as instituut en /cerk
as organisme) (34). Nege skrywers het hieraan meegewerk en van die bekendste name
is GP Hartvelt, Herman Ridderbos en H Berkhof. As artikelreeks was die eerste opset
natuui llk nie wetenskaplike gehalte nie, wat nie wegneem dat daar allerlei behartigens-
waardige dinge vermeld word nie.
Dit is duidelik dat Kuyper met sy bekende onderskeiding bepaalde probleme, wat met
die twee-ryke-leer in verband gestaan het, wou ondervang. Daarom kies hy vir 'n vrye
kerk teenoor 'n volkskerk (56), waarsku hy teen grensoorskryding deur die kerk-as-
instituut (vgl. Ridderbos 18 -28), skep hy ruimte vir die vryheid van die staat en die
verantwoordelikheid van die individue e (jhristen, eh dit alles met die oog op die kerste-
ning van die hele samelewing (29). Veelseggend is dit om te hoor dat Kuyper nie op
elke terrein Christelike organisasies wou sien nie; slegs wanneer samewerking met
andersdenkendes onmoontlik is, is Christelike organisasies geoorloof (30).
’n Belangrike leemte in die denkontwerp van Kuyper is egter dat die profetiese roeping
van die kerk-as-instituut in die samelewing en voor die owerheid onderbeklemtoon
of selfs geélimineer word. Die ander uiterste is natuurlik verpolitisering van die kerk, 'n
rigting waarin die GKN beweeg en wat Berkhof laat opmerk dat die organisme op
die duur voor die instituut gewyk het (41).
Wie in die ekklesiologie belang stel, sal hierdie orienterende werkie handig vind.
JH van Wyk.

Venter. CJH (red.) 1988. God bou op deur sy Woord. Huldigingsbundel van koUegas
en oudstudente aan professor Jan J van der Walt met sy vyf en sestigste
verjaarsdag. Potchefstroom. Departement Sentrale Publikasies - PU virCHO.
Prys: R15.

Met hierdie huldigingsbundel poog Venter om weg te beweeg van die een groot gevaar
wat huldigingsbundels bedreig, naamlik dat dit bestaan uit 'n aantal los bydraes wat
op geen wyse met mekaar in verband staan nie. Alhoewel dit 'n huldigingsbundel is

(en daarom moontlik nie altyd die mees kundige teoloe - selfs binne eie kerkverband
- oor betrokke onderwerpe betrek nie), vind ons tog bier 'n twaalftal goed deurdagte
onderwerpe van deeglike wetenskaplike standaard.
Die tema van hierdie bundel: God bou op deur sy Woord, dui meteens die oorkoepelende
saak aan waaroor dit gaan: die opbou van die gemeente. Die aktualiteit van hierdie
tema kan haas oorbeklemtoon word. Vanuit verskillende kerklikeoorde verskyn daar
tans 'n stroom van literatuur oor hierdie saak - soveel so dat die behoefte juis groter
word cm meer en meer 'n duidelike stem te laat hoor vanuit die kant van die gerefor-
meerde teologie rakende die talle fasette van die opbou van die gemeente.
Vanuit die perspektief van die Nuwe Testament bied CJH Venter self 'n profiel aan
die hand van Romeine 12waama C Hattingh die gestaltes van formalisme as moontlike
struikelblok vir gemeentebou skets. Die opbouwerk deur die prediking word belig met
aksente op die heilshistoriese prediking deur K Deddens; Christusprediking deur J
le Roux; die prediking as woord- en taalgebeure deur PW Bingle; die toerusting in
die prediking deur GCP Labuschagne en kategismusprediking deur CS Grobler.
Rondom die erediens word die opbou deur die gebed (BJ de Klerk) en die opbou deur
geloofsgemeenskap (PP Kruger), beklemtoon. Wat die opbou deur die herderlike be-
diening betref, is daar bydraes van NP Heystek oor die tug, en V Combrink oor die
benadering van Jay Adams (wat self ook 'n kort waarderingswoord in hierdie bundel
geskryf het). Laastens is daar 'n bydrae van H Dijkstra oor die betekenis van die
Heidelbergse Kategismus vir die onderrig deur die kategese.
Die volgorde van die bydraes is nie altyd presies helder nie (bv. die plek van die bydrae
van C Hattingh), maar weens die aksent van elke artikel op die hooftema, vorm die
werk tog uiteindelik 'n goeie geheel. Die wetenskaplike bydrae van prof. Jan van der
Walt tot die teologie en in besonder die diakoniolo”e, het deur die jare respek afgedwing
by teoloe oor 'n wye kerklike spektrum. Met hierdie huldigingsbundel laat kollega
Venter op 'n besondere wyse reg geskied aan lemand wat binne eie kerkverband, maar
ook in die gereformeerde teologie, diep spore getrap het. Hierdie bundel wys, soos
die lewe van prof. Van der Wau, weg van die mens, na Hom - die Koning van die
Kerk - wat self sy gemeente bou deur sy Woord.
Hierdie werk word hartlik aanbeveel met die hoop dat dit 'n wye lees- (en implemente-
ringskring!) sal vind.

PJ Rossouw. Fakulteit Teologie. Universiteit van die Oranje-Vrystaat.

Fowler. S 1988. The slate in the light of the Scriptures. Institute for Reformational
Studies. Potchefstroom : PU for CHE.

Hierdie verbasende publikasie het verlede jaar onder die vaandel van die Potchef-
stroomse Instituut vir Reformatoriese Studies verskyn. Hierin verduidelik Stuart
Fowler, 'n Australier, wat die Bybel oor moderne staatsteoriee sé. In die lig van
Romeine 13 bevind Fowler dat daar laas gedurende die tyd van die skrywe van die
Romeine-brief korrek oor die staat nagedink is. Oor die verhouding tussen staat en
kerk is daar egter, volgens Fowler, buiten die Bybel wel korrekte denke te vind in
Abraham Kuyper se idee dat staat en kerk elk sy eie magsfeer het. maar dat beide
sfere aan Christus onderworpe is. Fowler sluit sy Christelike staatsteorie af met die
sekere wete dat alle geweld teen die staat, as 'n magsfeer van Christus, verkeerd is.
Hierdie iaaste hoofstuk wat sig radikaal teen geweld uitspreek, is waarskynlik die
rede waarom hierdie werkie. waarvan dele r * s twaalf jaar gelede geskryf is, in
ons dae gepubliseer is.

Die rede waarom dit verbasend is dat 'n instituut wat sig beywer vir die bevordering
van die ideale van die Protestantse reformasie hierdie werk gepubliseer het, is die
feit dat al die outeur se idees oor staat en kerk gedurende dié tyd gehuldig is wat deur
Protestante die donker middeleeue genoem word. Die 'staat’ as God se dienaar is die
Gregoriaanse standpunt gedurende die hoog-middeleeuse investituurstryd. Dat die
volk van die regering uitgesluit moet word, is die beginsel wat middeleeuse feudalisme
eeue lank laat oorleef het, 'n sisteem waarin daar min van die geregtigheid tereg gekom
het waama Fowler strewe. Selfs die idee dat kerklike mag simbolies in Aaron en staats—
mag in Moses setel, kom in die middeleeuse strydskrifte voor. Veral is die middeleeue

(rjl_ie onbekend met die idee dat ‘staat’ en kerii twee koninkryke is wat mekaar en God
ien nie.
Die boek is, buiten 'n paar denkspanninge, nietemin netjies in taak en opset. Die outeur
doen konsekwent wat hy horn voorgeneem het om te doen. Die boek, alhoewei dit geen
oorspronklike idees bevat nie, bied tog aan die leser 'n voorbeeld van ernstige Christe-
like nadenke oor wat 'n regverdige staat sou kon wees.

C Landman, Dept. Kerkgeskiedenis. UNISA.

Van der Walt. BJ (e.a.). Venster op die Vniversileil. Potchefstroom: IKS. 195 p.
Prys R8.

Hierdie bundel studies oor die universiteit is een van die feespublikasies wat die Insti-
tuut vir Reformatoriese Studies by die viering van sy Silwerjubileum uitgegee het.
Verskillende fasette van die universiteit as inrigting word behandel en hoewel daar
uiteenlopende standpunte gegee word, iets wat maar altyd in 'n versamelwerk gebeur,
is daar tog 'n sterk eenbeidslyn te ontdek en wel daarin dat daar op ’'n verantwoord-
kritiese wyse vanuit die reformatoriese beginsel oor hierdie fasette nagedink word.
Twee opstelle handel oor die geskiedenis, naamhk die van JJ Venter en T van Wijk.
Eersgenoemde kyk meer uit 'n lewensbeskoulike hoek na die geskiedenis en laas-
genoemde meer uit 'n praktiese hoek. Interessant is dat Venter horn uitspreek teen
totale vorming as taak van die universiteit terwyl EJ Smit later weer daarvoor pleit.
'n Besondere aksent in Van Wijk se bydrae is dat hy meen dat die inisiatief vir her-
vorming van die universiteit van binne af moet kom en nie van buite af nie.
JL van der Walt, N Vreken en SJP du Plessis skryfoor onderrig. Eersgenoemde bring
dit in verband met beroepsopleiding en laasgenoemde met navorsing, terwyl Du Plessis
verskillende fasette van die onderrig behandel. Aldrie lesenswaardige artikels.
PGW du Plessis skryf oor die vraag of die universiteit die dienskneg of die leier in
die gemeenskap moet wees en pleit dan vir die gedagte van die universiteit as 'n akade-
miese gemeenskapsentrum waarin die uitreik van die universiteit na die gemeenskap
gestalte kan kry.
Die bestuursfaset van die universiteit word deur FJJ Smit behandel en ook hierin word
die outonomie van die universiteit beklemtoon.
ME Botha se artikel oor die gemeenskapskarakter van die universiteit kom ook terug
op die i"esagstruktuur wat die gemeenskap van dosente en studente kan bevorder of
benadeel. Die oproep tot die bevordering van kreatiewe denke, is besonder waardevol.
JJ Venter kom in 'n tweede artikel ook terug op die gesag aan die universiteit en waar—
sku teen burokrasie. Hy gaan miskien weer te ver die ander kant uit en wil dat niemand
“die eindpunt van verantwoordelikheidsplig mag wees nie” (p 118). Hy gaan so ver
om baie administratiewe pligte sterk na die departemente te verwys, dus desentrali-
sasie. In elk geval bevat die artikel lesenswaardige voorstelle.
Daar word verder aandag gegee aan ander fasette soos akademie en professie, akade-
mie en politiek en ook universiteit en kultuur.
JJ Snyman trek in sy artikel oor universiteit en kultuur net soos LM du Plessis in
sy artikel oor akademie en politiek, te velde teen etniese universiteite. Ongelukkig
kry mens die indruk dat vanuit 'n bepaalde politieke visie oor die sake geskryf word
en is daar nie 'n deeglik indringende analise van die verhouding van kultuur en opvoe-
ding nie. Gevolghk word in 'n paar oppervlakkige clichés verval.
Hoewel dit nie moontlik is om in gesprek te tree met al die skrywers se bydraes nie,
is bostaande genoeg om aan te toon dat ons hier met 'n waardevolle besinning te doen
het.
Die grootste tekortkoming wat aangemerk word, is dat daar nie altyd duidelik aange-
toon word waarin die “gees en rigting” van die Christelike universiteit verskil van
ander lewensbeskoulike georienteerde inrigtings nie. Al is daar soveel gemeenskapliks
aan alle universiteite, kan die aksent sterker geplaas word op die invlioed van die
lewensbeskouing (en veral die (Christelike) op die verskillende fasette van die universi-
teit.
Die boek vra ook van die leser 'n kritiese instelling teenoor standpunte, maar tog kan
ons met vrymoedigheid die boek aanbeveel juis omdat dit prikkel tot frisse nadenke.
B Duvenage.

